
Siste året i barnehagen ønsker vi å gi barna ein god avskjed gjennom førskuleklubben. Her har vi samling eller tur ein gong i veka. Gjennom samlingane vil vi at barna skal kjenne på glede, undring, nysgjerrigheit og god spenning over det nye som møter dei, når barnehagelivet er over.

Turane våre går oftast til skogen «vår», men vi prøver også å få til litt lengre turar inni mellom. Her ønsker vi  å bruke naturen som ein arena for leik, undring, utforsking og læring. 

Til vinteren blir det barnehagesymjing på bybadet i Ålesund.

Vi avsluttar alle samlingane med felles lunsj i gymsalen, skogen eller i svømmehallen. 

Førskuletida i barnehagen skal vere ei god tid, utan stress og press om å prestere. Barna skal få vere aktive påverkarar både i samling og på tur. 

Vi ønsker at alle barna «våre» skal få ein trygg og god overgang frå barnehagen til skulen.

